
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

মানসিংহ।
৩৫


মাঝে করিয়া বিশ্রাম। দেখিলা সকল স্থান কত কব নাম॥ অন্নপূর্ণাপুরে অন্নপূর্ণার প্রতিমা। বিশ্বকর্ম্মা নিরমিত অতুল মহিমা॥ শিব কৈলা যার পূজা দেবগণ লয়ে। করিলা তাঁহার পূজা সাবধান হয়ে॥ ষোড়শোপচার উপহার কত আর। পুথিবেড়ে যায় আর কত কব তার॥ ব্রতদাস পূজা কৈলা কাশীতে আসিয়া? সাক্ষাত হইয়া দেবী কহিলা হাসিয়া॥ অরে বাছা ভবানন্দ বরপুত্র তুমি। তোমার পরশ পুণ্যে ধন্য হৈল ভূমি॥ তুমি হৈলা ধরাপতি ধন্য হৈল ধরা। বিলম্ব না কর ঘরে চল করি ত্বরা। চন্দ্রমুখী পদ্মমুখী মোর ব্রতদাসী। তুমি মোর ব্রতদাস বড় ভাল বাসি॥ গোপাল গোবিন্দ আর শ্রীকৃষ্ণ কুমার। তিন জন সদা তিন লোচন আমার॥ সুখে গিয়া রাজ্য কর তা সবারে লয়ে। করিহ আমার পূজা সাবধান হয়ে॥ সেখানে তোমারে দেখা দিব আরবার। সেই কালে কব কথা যত আছে আর॥ এত বলি অন্ন পূর্ণা কৈলা অন্তর্দ্ধান। মূর্চ্ছা হৈল মজুন্দারে পুনঃ হৈল জ্ঞান॥ বিস্তর করিয়া স্তুতি প্রতিমা সম্মুখে। দেশেরে চলিলা অন্নপূর্ণা ভাবি সুখে॥ অন্নপূর্ণা মঙ্গল রচিল করিবর। শ্রীযুত ভারত চন্দ্র রায় গুণাকর॥





ভবানন্দের স্বদেশে উপস্থিত।






ভাই চল চল রে ভাই চল চল। ঘরে যাক

অন্নপূর্ণা বল বল॥ ধ্রু॥






 কাশী হৈতে প্রস্থান করিলা মজুন্দার। ডানি বামে যত গ্রাম কত কব তার॥ বন পথে চলিলেন পঞ্চকূট দিয়া। নাগপুর কর্ণ দ্বন্দ্ব পশচাৎ করিয়া॥ বৈদ্যসাথে বৈদ্যনাথে করি দরশন। বক্রে

